
ᐅᓂᒃᑳᑦ ᑐᓂᔭᐅᔪᑦ  
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᒫᑦᓯ 2019 
 

ᐅᑯᓄᖓ 
 

ᑐᓴᕋᔅᓴᑦ: X ᑐᑭᑖᕈᑎᓕᐅᕐᓂᕐᒧᑦ: 
 

ᐱᑦᔪᑎᖓ:  ᐃᒪᕐᒥᐅᑕᓕᕆᔨᒃᑯᑦ ᐅᓪᓗᒥᒧᑦ ᑐᓴᕋᔅᓴᖁᑎᖏᑦ  
 

ᐅᓪᓗᒥᒧᑦ ᑐᓴᕋᔅᓴᑦ: 
 

ᑕᕆᐅᑉ ᓂᕐᔪᑎᖏᑦ: 
 
1) ᑑᒑᓖᑦ: 

• ᖃᐅᔨᓴᕈᑎᕕᓃᑦ ᑑᒑᓖᑦ ᐊᐅᔭᒃᑯᑦ ᐃᓂᒋᖃᑦᑕᖅᑕᖏᑦ ᕿᓚᓗᒐᐃᑦ ᑲᑎᑉᐸᓪᓕᐊᓕᕌᖓᑕ ᕿᑎᐊᓂ 
ᑲᖏᖅᖣᑉ ᐊᒻᒪᓗ ᑕᓯᐅᔭᖅ ᒫᓐᓇᕋᑖᖑᔪᖅ ᓂᕕᖓᑖᓕᖅᓱᐃᑎᓪᓗᒋᑦ ᓴᖅᑭᑕᐅᓂᐊᖅᑐᑦ ᑖᒃᑯᖑᓄ 
ᑲᓇᑕᒥ ᑕᕆᐅᑉ ᓂᕐᔪᑎᖏᓐᓂᒃ ᑕᑯᓇᒃᑏᑦ ᑲᑎᒪᔨᕋᓛᖏᓐᓄᑦ ᕖᕝᕗᐊᓕ  2019. 

• ᒪᓕᒃᑐᒍ ᐅᖃᐅᓯᐅᓚᐅᖅᑐᑦ ᐱᒋᐊᓕᕋᑖᖅᑎᓪᓗᒍ ᐅᑐᐱᕆ 2018 ᑑᒑᓖᑦ ᐊᒻᒪᓗ ᐊᐃᕖᑦ ᒥᒃᓵᓄᑦ 
ᑲᑎᒪᓂᖃᑦᑎᓪᓗᒋᑦ ᑕᒪᕐᒥᒃ ᐊᐅᓚᑦᑎᔨᐅᖃᑎᒌᑦ ᐊᖏᖃᑎᒌᑦᑐᐃᓐᓇᐅᔮᓚᐅᖅᑐᑦ ᑭᖑᕙᕆᐊᖅᓯᓗᑎᒃ 
ᑑᒑᓕᓐᓂᒃ ᐊᑕᐅᑦᑎᒃᑰᖅᑐᒃᑯᑦ ᐃᖃᓗᓕᕆᓂᕐᒥᒃ ᐸᖅᑭᒃᓯᓂᕐᒧᑦ ᐸᕐᓇᐅᑦ (IFMP) ᕿᒥᕐᕈᓂᕐᒥᒃ ᑭᓯᐊᓂ ᓄᑖᒥᒃ 
ᖃᐅᔨᓴᕐᓂᕐᒧᑦ ᐅᖃᐅᔾᔭᐅᔾᔪᑎᓂᒃ ᓴᖅᑮᔪᖃᑉᐸᑦ ᒥᒃᓵᓄᑦ ᑲᖏᖅᖣᑉ ᐊᒻᒪᓗ ᑕᓯᐅᔭᐅᑉ ᑲᑎᖃᑦᑕᕐᓂᖏᓐᓄᑦ 
ᐊᒻᒪᓗ ᐊᓯᔾᔨᑐᐃᓐᓇᕆᐊᖃᓐᓂᖓᓄᑦ ᑐᓂᔭᐅᖃᑦᑕᖅᑐᓄᑦ ᐊᑐᖅᑕᐅᖃᑦᑕᖅᑐᖅ.   

 
2) ᐊᐃᕖᑦ: 
• ᐃᒪᕐᒥᐅᑕᓕᕆᔨᒃᑯᑦ (DFO) ᑲᑎᖃᑎᖃᓚᐅᕐᒪᑕ ᐊᐅᓚᑦᑎᔨᐅᖃᑎᒌᓂᒃ ᐅᑐᐱᕆᒥ 3, 2018 ᐃᖃᓗᓐᓂ 

ᐅᖃᐅᓯᖃᑦᑐᑎᒃ ᑲᔪᓯᔪᒃᑯᑦ ᐊᐃᕕᕐᓂᒃ ᐊᐅᓚᑦᑎᓂᕐᒥᒃ ᐊᒻᒪᓗ ᑭᖑᓂᐊᒍᑦ ᑲᑎᒪᓂᖃᑦᑐᑎᒃ ᐅᖄᓚᐅᑎᒃᑯᑦ 
ᑎᓯᐱᕆᒥ 3, 2018.  ᑐᓐᖓᕕᖃᑦᑐᑎᒃ ᑐᓴᖅᑕᐅᓚᐅᖅᑐᓂᒃ, ᐃᑲᔪᖅᑐᖅᑕᐅᕗᖅ ᓄᓇᓕᓐᓂ 
ᖃᐅᔨᓴᖃᑦᑕᕐᓂᖅ ᐊᖑᓇᓱᖃᑦᑕᓂᕐᒧᑦ ᐊᐃᕕᕐᓂᒃ ᐅᓂᒃᑳᖃᖃᑦᑕᓂᕐᒧᑦ ᐊᐃᕕᕐᓂᒃ ᓄᓇᕗᑦᒥ.  

• ᐃᒪᕐᒥᐅᑕᓕᕆᔨᒃᑯᑦ ᐸᕐᓇᑉᐳᑦ ᑲᑎᒪᖃᑎᖃᓛᕆᐊᔅᓴᖅ ᓄᓇᕗᑦᒥ ᐊᐅᓚᑦᑎᔨᐅᖃᑎᒌᑦᑐᓂᒃ ᐃᐳᕈᒥ 2019 
ᐃᖃᓗᓐᓂ ᐱᒋᐊᖅᑎᑕᐅᓂᐊᕐᓂᖓᓄᑦ ᐱᓕᕆᐊᕐᖑᕙᓪᓕᐊᓂᖓ ᐊᖑᓇᓱᒃᑕᐅᖃᑦᑕᖅᑐᓂᒃ ᖃᐅᔨᓴᕐᓂᖅ 
ᐊᒻᒪᓗ ᐅᓂᒃᑳᖃᑦᑕᕐᓂᕐᒧᑦ ᑐᓐᖓᕕᒋᔭᐅᓂᐊᖅᑐᒥᒃ ᑭᖑᓕᕇᒃᑯᑦ ᐊᑐᓕᖅᑎᑕᐅᓂᖓᓄᑦ 2019-ᒥᑦ ᓯᕗᒧᑦ.  

• ᐃᒪᕐᒥᐅᑕᓕᕆᔨᒃᑯᑦ ᑐᓂᓯᔾᔮᖏᑦᑐᑦ ᑐᒃᓯᕋᐅᑎᒥᒃ ᐃᓱᒪᓕᐅᕈᑎᖃᖁᔨᓂᕐᒧᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ 2019-ᒥ ᐋᖅᑭᒃᓯᓗᑎᒃ ᐅᓄᕐᓂᖏᓐᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ (TAH) ᑭᓪᓕᒋᔭᐅᓂᐊᖅᑐᓂᒃ 
ᐊᐅᓚᑕᐅᔪᓄᑦ ᓄᓇᕗᑦᒥ.  

• ᓄᓇᓕᓐᓂ ᖃᐅᔨᓴᖃᑦᑕᕐᓂᕐᒧᑦ ᐱᓕᕆᓂᐅᔪᖅ ᐊᐃᕕᕐᓄᑦ ᓴᓂᕋᔭᕐᒥ ᑲᒪᒋᔭᐅᓚᐅᖅᑐᑦ ᓴᓂᕋᔭᐅᑉ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ (HTO), ᐃᒪᕐᒥᐅᑕᓕᕆᔨᒃᑯᓐᓂᑦ, ᐊᒻᒪᓗ ᕿᑭᒃᑖᓗᒃ ᐆᒪᔪᓕᕆᔩᑦ 
ᑲᑎᒪᔨᖏᓐᓄᑦ ᓱᓕ ᑲᔪᓯᔪᖅ ᐊᒻᒪᓗ ᑲᔪᓯᓂᐊᖅᑐᒋᔭᐅᔪᖅ 2019-ᓕᒫᒥ.  

 
3) ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᐃᑦ:  

• ᖃᐅᔨᓴᕈᑎᕕᓃᑦ 2017-ᒥ ᖃᖓᑕᓲᒃᑯᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᖏᓐᓂᒃ ᓴᖅᑭᑕᐅᓂᐊᖅᑐᑦ 
ᑲᓇᑕᒥ ᑕᕆᐅᑉ ᓂᕐᔪᑎᖏᓐᓂᒃ ᑕᑯᓇᒃᑏᑦ ᑲᑎᒪᔨᕋᓛᓄᑦ ᕖᕝᕗᐊᓕᒥ 2019. 

• ᐸᖕᓂᖅᑑᑉ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᖅᑎᓪᓗᒋᑦ; ᐃᒪᕐᒥᐅᑕᓕᕆᔨᒃᑯᑦ 
ᑲᑎᒪᖃᑕᐅᓚᐅᖅᑐᖅ 2019 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᕿᓚᓗᒐᐃᑦ ᐅᖃᕈᑎᒻᒪᕆᐅᓚᐅᕐᒪᑕ 
ᐱᖃᓯᐅᔾᔨᓪᓗᑎᒃ ᐆᒪᔪᓂᒃ ᐲᖅᓯᖃᑦᑕᕐᓂᖅ ᖃᐅᔨᓴᖃᑦᑕᕐᓂᕐᒧᑦ ᑲᑎᖅᓱᐃᓂᕐᒧᑦ; ᑰᑕᓂᒃ; ᐊᖑᓇᓱᓐᓂᕐᒧᑦ 
ᒪᓕᒐᕋᓛᓂᒃ; ᓯᕗᓂᒃᓴᒥ ᖃᐅᔨᓴᓂᕐᒧᑦ ᓇᓖᕌᕈᑎᐅᔪᓐᓇᖅᑐᓂᒃ ᐊᒻᒪᓗ ᐊᓯᖏᓐᓂᒃ ᕿᓚᓗᒐᐃᑦ 
ᐃᓗᐊᓃᑦᑐᑦ ᐸᖕᓂᖅᑑᑉ ᑕᓯᐅᔭᕐᔪᐊᖓᓂ.  

4)  ᐊᕐᕖᑦ: 
• ᐊᕐᕕᓂᒃ ᐱᓕᕆᔨᐅᔪᑦ ᑲᑎᒪᓚᐅᖅᑐᑦ ᐋᑐᕚᒥ ᑎᓯᐱᕆ 14-15, 2018 ᐊᒻᒪᓗ ᐅᖃᐅᓯᐅᓪᓗᐊᑕᓚᐅᖅᑐᑦ 

ᐅᑯᓂᖓ ᐱᖃᓯᐅᔾᔨᓚᐅᖅᑐᑦ: ᓴᖅᑭᑕᐅᒋᐊᓐᖓᖅᑐᑦ ᑐᓐᖓᕕᒋᔭᐅᓂᐊᖅᑐᑦ; ᑕᑯᓇᓐᓂᖅ ᐊᕐᕕᒐᓱᐊᕐᓂᕐᒧᑦ 
ᓚᐃᓴᖓᑕ ᐋᖅᑭᒃᑕᐅᓯᒪᔪᑦ (ᓲᕐᓗ, ᑐᖁᑦᑎᔾᔪᑕᐅᓂᐊᖅᑐᑦ ᖄᑦᑕᔫᑦ ᐊᑐᓐᖏᖔᕐᓗᑎᒃ ᐅᓈᓂᒃ; ᐊᖏᓂᖏᑕ 
ᑭᓪᓕᖏᓐᓂᒃ); ᐊᒻᒪᓗ ᑲᔪᓯᑎᑕᐅᓗᓂ ᐊᕐᓇᐃᔭᐅᔪᒥᓃᑦ.   

• ᐋᖅᑭᒋᐊᕈᑏᑦ ᑕᕆᐅᑉ ᓂᕐᔪᑎᖏᓐᓄᑦ ᒪᓕᒐᕋᓛᑦ ᐅᖃᐅᓯᐅᓚᐅᕐᒥᔪᑦ, ᐊᒻᒪᓗ ᑕᕆᐅᑉ ᓂᕐᔪᑎᖏᓐᓂᒃ 
ᑲᒪᒋᔭᖃᓐᓂᕐᒧᑦ ᐱᓕᕆᓂᖅ. ᐃᓕᓐᓂᐊᕐᓂᖃᕈᒫᑦᑐᑦ ᔨᐊᓗᓇᐃᒥ ᑕᒫᓂ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ.  

• ᐃᒪᕐᒥᐅᑕᓕᕆᔨᒃᑯᑦ ᒫᓐᓇᐅᔪᖅ ᓇᓗᓇᐃᖅᓯᓇᓱᐊᖅᑐᑦ ᑭᓱᓂᒃ ᐱᖃᓯᐅᔾᔨᔪᖃᒻᒪᖔᑦ ᐋᖅᑭᒋᐊᖅᓯᓗᓂ 
ᓚᐃᓴᐅᑉ ᐋᖅᑭᒃᓯᒪᓂᕆᔭᖏᓐᓂᒃ IFMP ᐱᐊᓂᒃᑕᐅᓚᐅᖏᓐᓂᖓᓂ. 

 
 
 ᐃᖃᓗᑦ: 

 
1) ᐃᖃᓗᒃᑑᑦᑎᐊᖅ: 
• ᒪᑐᐃᓚᐅᖏᓐᓂᖓᓂ ᐊᒻᒪᓗ IFMP ᕿᒥᕐᕈᓂᖅ/ᑐᓴᖅᑎᑦᑎᒋᐊᕈᑎᒥᒃ ᑲᑎᒪᓂᖅ ᔮᓐᓄᐊᓕ 29 2019: 

o ᕿᒥᕐᕈᓂᖅ 2018 ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖑᓇᓱᒃᑕᐅᖃᑦᑕᖅᑐᓂᒃ ᒪᓕᓪᓗᑎᒃ ᐃᖃᓗᒃᑑᑦᑎᐊᑉ 
ᓂᐅᕐᕈᑎᖃᕋᓱᐊᕐᓂᕐᒧᑦ ᐃᖃᓗᒐᓱᓐᓂᕐᒧᑦ IFMP ᐊᑐᖅᑕᐅᓯᒪᓕᖅᑐᖅ 2014-ᒥᓂᑦ.  

o ᐅᖃᖃᑎᒌᓐᓂᖅ ᐱᖃᓯᐅᔾᔨᓂᐊᖅᑐᖅ 2018 ᐃᖃᓗᒐᓱᓐᓂᕐᒥᒃ ᑕᕝᕙᓐᖓᑦ Lauchlan ᑰᖓᓂᑦ 
(ᓯᕗᓪᓕᖅᐹᑦᑎᐊᖅ 2010-ᒥᓂᑦ) ᐊᑐᕐᓗᓂ ᒥᑭᓛᖑᒍᓐᓇᖅᑐᓂᒃ ᓇᐃᓴᐅᑎᓂᒃ ᐊᑐᕐᓗᓂ 
ᐃᑲᔪᖅᑐᖅᑕᐅᓚᐅᖅᑐᖅ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᐊᒻᒪᓗ IFMP 
ᐱᓕᕆᔨᖏᑦ; ᐊᒻᒪᓗᒃᑕᐅᖅ ᑐᒃᓯᕋᐅᑦ ᒥᑭᓛᖑᔪᓐᓇᖅᑐᓂᒃ ᐃᖃᓗᓱᓐᓂᕐᒧᑦ ᐸᕐᓇᐅᑦ (CHP) ᑖᒃᓱᒧᖓ 
Lauchlan ᑰᖓᓄᑦ ᐃᑲᔫᑎᐅᓂᐊᕐᓗᓂ ᑲᔪᓰᓐᓇᑐᒃᑯᑦ ᐊᐅᓚᑦᑎᖃᓪᓗᓂ ᐃᖃᓗᒐᓱᓐᓂᕐᒥᒃ. ᑖᓐᓇ CHP 
ᐱᖃᓯᐅᔾᔨᓂᐊᕐᒥᔪᖅ ᐊᑦᔨᑐᐃᓐᓇᖏᓐᓂᒃ ᐋᖅᑭᒃᓯᒪᓂᖓᓂᒃ IFMP ᐊᒻᒪᓗ ᐃᓚᓕᐅᔾᔭᐅᔪᓐᓇᑎᐊᖅᑐᓂ 
ᑕᕝᕗᖓ IFMP-ᒧᑦ ᓯᕗᓂᒃᑎᓐᓂ. ᖃᓂᑦᑐᒧᑦ ᑐᕌᖅᑕᐅᓇᓱᐊᖅᑐᑦ CHP-ᒧᑦ ᐃᓱᒪᒋᔭᖃᓗᐊᓐᖑᐊᓂᐊᖅᑐᑦ 
ᑲᑎᖅᓱᐃᓂᕐᒥᒃ ᐃᖃᓗᒐᓱᓐᓂᕐᒥᒃ ᐊᒻᒪᓗ ᐃᒻᒥᒃᑯᑦ ᖃᐅᔨᓴᕈᑎᕕᓂᕐᓂᒃ. 

 ᐊᕐᕌᒍᐊ 1 ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᕕᖓ-ᐃᒻᒥᒃᑯᑦ ᖃᐅᔨᓴᕈᑎᖃᖃᑦᑕᓂᕐᒧᑦ ᑕᐃᑲᓂ 
Lauchlan ᑰᖓᓂ, ᖃᐅᔨᓴᕈᑎᕕᓃᑦ ᐊᑐᖅᑕᐅᓂᐊᖅᑐᑦ ᐃᖃᓗᓐᓂᒃ ᖃᐅᔨᓴᕐᓂᕐᒧᑦ ᑖᒃᓱᒧᖓ 
ᐃᖃᓗᒐᓱᓐᓂᕐᒧᑦ (2023). ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᐃᓱᒪᒋᔭᖃᒻᒥᔪᑦ ᐃᖃᓗᐃᑦ 
ᓂᕿᖏᓐᓂᒃ, ᓂᕿᒋᔭᐅᕙᑦᑐᓂᒃ ᐊᒻᒪᓗ ᓱᕈᓐᓇᖅᑐᓂᒃ.  

o IFMP ᑕᓪᓕᒪᓂᒃ ᐊᕐᕋᒍᓂᒃ ᕿᒥᕐᕈᓂᖅ (2019) ᐅᖃᐅᓯᐅᓂᐊᕐᒥᔪᖅ ᐅᓪᓗᒥᒧᑦ ᑐᓴᖅᑎᑦᑎᓗᑎᒃ: 
 ᓚᐃᓴᖓᑕ ᐋᖅᑭᒃᓯᒪᓂᕆᔭᖏᑦ,  
 ᐱᖃᓯᐅᔾᔨᓗᓂ ᐅᓄᕐᓂᖅᓴᓂᒃ ᑐᓴᕋᔅᓴᓂᒃ ᒥᒃᓵᓄᑦ Lauchlan ᑰᖓᑕ, 
 ᐲᖅᑕᐅᓗᓂ ᐅᖃᐅᓯᐅᓯᒪᔪᖅ ᑕᐅᒃᑯᓇᓐᖔᖓᔪᖅ NGMP ᑖᓐᓇ ᐱᓕᕆᐊᖅ (ᐊᒻᒪᓗ ᑮᓇᐅᔭᖏᑦ) 

ᐱᐊᓂᒃᑕᐅᓚᐅᕐᒪᑕ 2017-ᒥ,  
 ᓄᑖᓐᖑᕆᐊᖅᑎᓪᓗᒋᑦ ᓄᑖᑦ ᖃᐅᔨᓴᕐᓃᑦ ᑕᒪᑐᒧᖓ ᓄᓇᖓᓄᑦ, ᐊᒻᒪᓗ  
 ᓄᑖᓐᖑᕆᐊᖅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᐊᒐᖏᑦ ᑲᔪᓰᓐᓇᕈᓐᓇᑐᒃᑯᑦ ᐃᖃᓗᒐᓱᓐᓂᕐᒧᑦ 

ᑲᒪᒋᔭᖃᓐᓂᖅ.   
 

2) ᑭᕙᓪᓕᕐᒥᐅᑦ:  
• ᐃᒪᕐᒥᐅᑕᓕᕆᔨᒃᑯᑦ ᑲᑎᒪᑎᑦᑎᓛᖅᑐᑦ ᑭᕙᓪᓕᐅᑉ ᐃᖃᓗᖏᑕ ᒥᒃᓵᓄᑦ ᑲᖏᖅᖠᓂᕐᒥ ᕖᕝᕗᐊᓕ 20 ᐊᒻᒪᓗ 21-ᒥ. 
• ᐱᑦᔪᑎᒋᔭᐅᔪᖅ ᑖᒃᓱᒧᖓ ᑲᑎᒪᓂᐅᓂᐊᖅᑐᒧᑦ ᐱᓕᕆᖃᑎᒌᓐᓂᐊᕐᓗᑎᒃ ᐊᑐᓂᒃ ᓄᓇᓖᑦ ᐊᒻᒪᓗ 

ᐊᐅᓚᑦᑎᔨᐅᖃᑎᒌᑦ ᐋᖅᑭᒃᓱᐃᓂᐊᕐᓗᑎᒃ ᓯᕗᓪᓕᐅᔪᔅᓴᓂᒃ ᓄᓇᓕᓐᓂ ᐃᓱᒪᒋᔭᐅᔪᓂᒃ ᐃᖃᓗᓐᓂᒃ 
ᓂᐅᕐᕈᑎᖃᕋᓱᐊᕐᓂᕐᒧᑦ ᐊᒻᒪᓗ ᐃᖃᓗᒐᓱᑉᐸᓪᓕᐊᓂᕐᒧᑦ, ᐃᑲᔪᕐᓂᖃᓐᓂᐊᖅᑐᖅ ᐃᒪᕐᒥᐅᑕᓕᕆᔨᒃᑯᑦ 
ᐃᖃᓗᒐᓱᓐᓂᕐᒧᑦ ᐊᐅᓚᑦᑎᔨᖏᓐᓂᒃ ᐊᒻᒪᓗ ᖃᐅᔨᓴᕐᓂᕐᒧᑦ ᐸᕐᓇᐅᑎᓕᐅᕐᓗᓂ ᐱᓕᕆᐊᖃᓐᓂᕐᒧᑦ ᐊᒥᓱᓄᑦ 
ᐊᕐᕌᒍᓄᑦ. 

• ᓯᕗᓂᒃᓴᒥ ᑲᑎᒪᓃᑦ ᐊᒻᒪᓗ ᐃᓕᓐᓂᐊᕐᓃᑦ ᓄᓇᓕᓐᓂ ᐸᕐᓇᑕᐅᕗᑦ 2019-ᒥ ᐊᒻᒪᓗ ᐊᕐᕌᒎᓂᐊᖅᑐᓂ, 
ᑲᑐᔾᔭᐅᓂᒃᑯᑦ ᖃᐅᔨᓴᕐᓂᕐᒧᑦ ᐸᕐᓇᐅᑎᑦ ᐊᒻᒪᓗ ᐃᖃᓗᒐᓱᓐᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᐊᕐᖑᓇᓱᐊᖅᑐᑦ 
ᐱᒋᐊᖅᑎᑕᐅᓯᒪᔪᑦ ᑭᕙᓪᓕᕐᒥ.  

  ᖃᓕᕋᓖᑦ: 
 
1) ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᒐᓱᓐᓂᖅ:  

• ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᓚᐅᖅᑐᑦ ᐸᖕᓂᖅᑑᑉ ᖃᓕᒐᓕᒐᓱᒃᑎᖏᓐᓂᒃ ᔮᓄᐊᓕ 18, 2019 
ᒪᑐᐃᖅᓯᓂᖃᑦᑐᑎᒃ ᐅᑭᐅᒥ ᖃᓕᕋᓕᒐᓱᓐᓂᐅᓂᐊᖅᑐᒥᒃ.  

• ᖃᐅᔨᓴᕐᓂᕐᒧᑦ ᑲᑎᒪᓂᕐᒥᒃ ᐸᕐᓈᖃᑦᑐᑦ ᒪᐃᒥ 2019 ᖃᐅᔨᓴᕐᓗᑎᒃ ᖃᓕᕋᓖᑦ ᖃᓄᐃᓕᖓᓕᕐᓂᖏᓐᓂᒃ; 
ᐃᖏᕐᕋᓂᖏᓐᓂᒃ ᐊᒻᒪᓗ ᓇᒦᖃᑦᑕᕐᓂᖏᓐᓂᒃ ᐊᒻᒪᓗ ᑲᑎᓕᖃᑦᑕᕐᓂᖏᓐᓂᒃ ᐃᒪᕕᒻᒥ.  

 
2) 2018 ᐃᒪᕕᒻᒥ ᐃᖃᓗᒐᓱᓐᓂᖅ:  

• ᑲᑎᑦᑐᒋᑦ ᐃᒪᓐᓇᐅᔪᑦ 8260 mt ᐱᔭᐅᓚᐅᖅᑐᑦ ᐅᐊᓐᓇ ᐱᖓᓐᓇᖓᓂ ᐊᑦᓛᓐᑎᒃ ᐃᖃᓗᒐᓱᒃᑎᑦ 
ᑲᑐᔾᔨᖃᑎᒌᖏᓐᓄᑦ (NAFO) ᐃᒪᖓᓂ 0A. 

• ᑲᑎᑦᑐᒋᑦ ᐃᒪᓐᓇᐅᔪᑦ 3327 mt ᐱᔭᐅᓚᐅᖅᑐᑦ ᑕᒫᓂ NAFO ᐃᒪᖓᓂ 0B. 
• ᑲᑎᑦᑐᒋᑦ ᐃᒪᓐᓇᐅᔪᑦ 835 mt ᐱᔭᐅᓚᐅᖅᑐᑦ ᑕᒫᓂ NAFO ᐃᒪᖓᓂ 0B ᐃᖃᓗᒐᓲᑎᓂᒃᑯᑦ.  
• ᔮᓐᓄᐊᓕ 24-ᒥ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒃᑲᐃᓚᐅᖅᑐᑦ ᐃᖃᓗᒐᓱᒃᑎᓂᒃ ᑖᒃᑯᐊ ᑲᓇᑕᒥ ᑲᑎᑦᑐᒋᑦ 

ᐃᖃᓗᒃᑕᐅᔪᓐᓇᖅᑐᑦ (TAC) ᑕᒪᑐᒧᖓ NAFO ᐃᒪᖓᑕ ᐃᓚᖓᓂ 0 ᖃᓕᕋᓕᒐᓱᐊᕐᓂᕐᒧᑦ 
ᐅᓄᖅᓯᒋᐊᖅᑕᐅᓂᐊᖅᑐᑦ ᐃᒪᓐᓇᒥᒃ 2,035t 2019-ᒧᑦ ᐊᒻᒪᓗ  2020.  ᑖᓐᓇ ᐃᓚᒋᐊᕈᑎ 
ᐊᕕᒃᑕᐅᓂᐊᖅᑐᖅ 50/50 ᑖᒃᑯᓇᓐᖓᑦ NAFO ᐃᒪᖓᓂ 0A ᐊᒻᒪᓗ 0B.  

• ᑖᓐᓇ TAC ᐃᒪᖓᓄᑦ 0A ᐃᓚᒋᐊᕐᓂᐊᖅᑐᖅ 8,575-ᒥᑦ ᑕᓐᔅ 9,592.5-ᒧᑦ ᑕᓐᔅ tonnes (1,017.5 ᑕᓐᔅ) 
ᐊᒻᒪᓗ ᓄᓇᕗᑦ ᑐᓂᔭᐅᓂᐊᖅᑐᓂ 100% (1,017.5 ᑕᓐᔅ) ᐊᖏᓪᓕᒋᐊᕈᑎᖓᓂᒃ. 

• ᑖᓐᓇ TAC ᐃᒪᖓᓄᑦ 0B ᐅᓄᖅᓯᒋᐊᖅᑕᐅᓂᐊᖅᑐᖅ 7,575-ᒥᑦ ᑕᓐᔅ 8,592.5-ᒧᑦ ᑕᓐᔅ (1,017.5 ᑕᓐᔅ). 
ᑕᕝᕙᓐᖓᑦ ᐃᓚᒋᐊᕈᑎᒥᒃ, ᓄᓇᕗᑦ ᑐᓂᔭᐅᓂᐊᖅᑐᖅ 90% (915.75 ᑕᓐᔅ) ᐊᒻᒪᓗ ᐃᓄᐃᑦ ᐃᖃᓗᒐᓱᒃᑏᑦ 
ᓄᓇᕕᒃᒥ ᑐᓂᔭᐅᓂᐊᖅᑐᑦ 10% (101.75 ᑕᓐᔅ). 

 
 
 ᐅᐊᓐᓇᖓᓂ ᑭᖑᑉᐸᐃᑦ: 

 
ᓄᓇᕗᑦᒥ ᑭᖑᑉᐸᒐᓱᐊᕐᓂᕐᒧᑦ ᑭᖑᑉᐸᒐᓱᐊᖅᕕᐅᖃᑦᑕᖅᑐᑦ ᖃᓂᒋᔭᖓᓂ ᓄᓇᕗᑦ (2018/19):  

• ᑲᑎᑦᑐᒋᑦ ᐃᓚᓐᓇᐅᓚᐅᖅᑐᖅ 413 mt ᑭᖑᑉᐸᑦᑕᐅᔪᑦ ᑕᒫᓂ ᕿᑭᖅᑖᓘᑉ ᐃᑭᖓᑕ ᓂᒋᐊᓂ.  
• ᑲᑎᑦᑐᒋᑦ ᐃᒪᓐᓇᐅᓚᐅᖅᑐᑦ 1291 mt ᑭᖑᑉᐸᑦᑕᐅᔪᑦ ᕿᑭᖅᑖᓘᑉ ᐃᑭᖓᑕ ᐱᖓᓐᓇᖓᓂ.  
• ᑲᑎᑦᑐᒋᑦ ᐃᒪᓐᓇᐅᓚᐅᖅᑐᑦ 281 mt ᑭᖑᑉᐸᑦᑕᐅᔪᑦ ᑕᒫᓂ ᑭᖑᑉᐸᒐᓱᐊᖅᕕᐅᕙᑦᑐᒥᒃ 1.  
• ᑲᑎᑦᑐᒋᑦ ᐃᒪᓐᓇᐅᓚᐅᖅᑐᑦ 78 mt ᑭᖑᑉᐸᑦᑕᐅᔪᑦ ᑕᒫᓂ ᐅᐊᓐᓇᖅᐸᓯᐊᓂ ᖃᐅᔨᓴᖅᕕᐅᖃᑦᑕᖅᑑᑉ.  
• ᑲᑎᑦᑐᒋᑦ ᐃᒪᓐᓇᐅᓚᐅᖅᑐᑦ 2364 mt ᑭᖑᑉᐸᑦᑕᐅᔪᑦ ᐱᖓᓐᓇᖅᐸᓯᐊᓂ ᖃᐅᔨᓴᖅᕕᐅᖃᑦᑕᖅᑑᑉ.  

 
 
  ᐃᖃᓗᐃᑦ ᓯᔾᔭᖅᐸᓯᐊᑕ ᐊᕙᑎᐊᓂ ᖃᐅᔨᓴᕈᑕᐅᓚᐅᖅᑐᑦ:  

• ᐃᒪᕐᒥᐅᑕᓕᕆᔨᒃᑯᑦ, ᐊᒪᕈᖅ ᐊᖑᓇᓱᒃᑐᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ, ᐃᓕᓐᓂᐊᕐᕕᔾᔪᐊᕌᓗᐃᑦ, 
ᒐᕙᒪᒃᑰᖏᑦᑐᖅ ᑲᑐᔾᔨᖃᑎᒌᑦ ᐊᒻᒪᓗ ᓄᓇᓕᓐᓂ ᐱᓕᕆᔪᓄᑦ ᐃᑲᔪᖅᑏᑦ ᐱᓕᕆᖃᑎᒌᒃᓯᒪᔪᑦ 
ᐋᖅᑭᒃᑎᕆᓇᓱᒃᑐᑎᒃ ᓯᔾᔭᖅᐸᓯᐊᑕ ᐊᕙᑎᖓᓂᒃ ᖃᐅᔨᓴᕐᓂᐅᓂᐊᖅᑐᒥᒃ ᐃᖃᓗᓐᓂ. 

• ᖃᐅᔨᓴᕈᑎᕕᓃᑦ ᓄᐊᑕᐅᓚᐅᖅᑐᑦ ᑕᒪᑐᒧᖓ ᐱᓕᕆᓂᐅᔪᒧᑦ ᐃᓚᒋᔭᐅᓪᓗᑎᒃ ᐅᕙᑦᑎᓐᓄᑦ 
ᐃᑲᔪᕐᓂᖃᓐᓂᐊᖅᑐᑦ ᖃᐅᔨᑦᑎᐊᕈᓐᓇᓂᖅᓴᐅᓗᑕ ᐊᓯᔾᔨᕐᓂᐅᔪᓂᒃ ᐊᕙᑎᒃᑯᑦ ᐊᒻᒪᓗ ᑐᑭᓯᑦᑎᐊᕈᑎᒋᓗᑎᒍ 
ᖃᓄᖅ ᐃᓄᐃᑦ ᐱᓕᕆᓂᕆᔭᖏᑦ ᐊᒃᑐᐃᓂᖃᒻᒪᖔᑦ ᐃᒫᓂ ᓇᔪᒐᖃᕝᕕᐅᔪᓂᒃ ᐊᑯᓂᐅᓕᖅᑐᒃᑯᑦ.  

• 2018-ᒥ, ᖃᐅᔨᓴᕈᑎᕕᓃᑦ ᑲᑎᖅᓱᖅᑕᐅᓚᐅᖅᑐᑦ ᐊᑦᔨᒌᖏᑐᓄᑦ 9-ᓄᑦ ᐱᓕᕆᓂᒃᑯᑦ ᑕᒪᑐᒥᖓ 
ᐃᑲᔪᖅᑐᐃᓪᓗᑎᒃ ᐱᓕᕆᐊᕐᖑᓇᓱᐊᖅᑐᒥᒃ.  

• ᓇᐃᓈᕐᓗᒍ, ᐱᓕᕆᐊᒃᓴᐃᑦ ᐃᓱᒪᒋᔭᖃᓗᐊᓐᖑᐊᓚᐅᖅᑐᑦ ᐊᑦᔨᒌᖏᑦᑐᓂᒃ ᐆᒪᓂᓖᑦ, ᓱᕈᓐᓇᖅᑐᐃᑦ, ᐃᓗᓯᖅ, 
ᑕᕆᐅᑉ ᖃᓄᐃᑦᑑᓂᕆᔭᖓ, ᓇᔪᒐᐅᕙᑦᑐᓂᒃ, ᐊᒻᒪᓗ ᓂᕿᒋᔭᐅᕙᑦᑐᑦ ᐋᖅᑭᒃᓯᒪᓂᖓᓂ.  

• ᓂᕆᐅᒻᒥᔪᒍᑦ ᑎᓴᒪᒃᑲᓂᕐᓂᒃ ᐱᓕᕆᐊᒃᓴᐅᔪᓂᒃ ᐱᒋᐊᕐᓂᐊᖅᑐᑦ 2019-ᒥ.  
• ᑲᑎᓐᖓᓚᑦᑖᓂᒃᑯᑦ ᑲᑎᒪᓂᖃᓛᕐᒥᔪᑦ ᐱᓕᕆᐊᒃᓴᓄᑦ ᑲᒪᔨᐅᔪᑦ ᐊᒻᒪᓗ ᐊᐅᓚᑦᑎᔨᐅᖃᑎᒌᑦ ᐃᐳᕈ 30 ᒪᐃᒧᑦ 

1, 2019 ᐃᖃᓗᓐᓂ.  

 
ᐅᓂᒃᑳᓕᐊᖑᔪᑦ : ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᒥ - ᐃᒪᕐᒥᐅᑕᓕᕆᔨᒃᑯᑦ   
 
ᐅᓪᓗᖓ: ᔮᓐᓄᐊᓕ 25, 2019 

